
Ishopanishad with Shri Raghavendra Swami’s commentary

ಈಶಾವಾಸ್ಯೋಪನಿಷದಿ ಶ್ರೀರಾಘವೇಂದ್ರಯತಿವಿರಚಿತಃ
ಖಂಡಾರ್ಥಃ

ಓಂ .. ಶ್ರೀಪ್ರಾಣಪತಿಮಾನಮ್ಯ ಪೂರ್ಣಬೋಧಾದಿದೇಶಿಕಾನ್ .

ಈಶಾವಾಸ್ಯೋಪನಿಷದಃ ಕರಿಷ್ಯಾಮ್ಯರ್ಥಸಂಗ್ರಹಂ ..

ಅಸ್ಯಾ ಉಪನಿಷದಃ ಸ್ವಾಯಂಭುವೋ ಮನು ಋಷಿಃ . ಯಜ್ಞನಾಮಾ
ಹರಿರ್ದೇವತಾ . ಅನುಷ್ಟುಬಾದಿ
ಯಥಾಯೋಗ್ಯಂ ಛಂದೋ ಜ್ಞೇಯಂ . “ ಅನೇಜದ್” ಇತ್ಯಾದಿನಾ ತತ್ತ್ವಂ
ವಿವಕ್ಷುರುಪದಿಷ್ಟಂ
ತತ್ತ್ವಂಅಧಿಕಾರಿಣಏವಹಿಹೃದ್ಯವತಿಷ್ಠತೇ,ನಾನ್ಯಸ್ಯ,ಇತಿಏತದುಪನಿಷದಧಿಕಾರಸಿದ್ಧ್ಯರ್ಥಂ
ವಿಚ್ಛಿನ್ನವಿಷಯತೃಷ್ಣತ್ವಂ ತಾವದಾದ್ಯೇನ ಮಂತ್ರೇಣ ಸಯುಕ್ತಿಕಂ ವಿಧತ್ತೇ -

ಓಂ ಈಶಾವಾಸ್ಯಮಿದꣳ ಸರ್ವಂಯತ್ಕಿಂಚ ಜಗತ್ಯಾಂ ಜಗತ್ .

ತೇನ ತ್ಯಕ್ತೇನ ಭುಂಜೀಥಾ ಮಾ ಗೃಧಃ ಕಸ್ಯಸ್ವಿದ್ಧನಂ .. 1..

“ಯತ್ಕಿಂಚ” ಜಗದಿದಂ ತತ್ಸರ್ವಂ ಪ್ರವೃತ್ತ್ಯರ್ಥಂ ಆತ್ಮನಿ “ಈಶಾವಾಸ್ಯಂ” .

ಆವಾಸಮರ್ಹತಿ, ಇತಿ ಆವಾಸ್ಯಂ . ಈಶಸ್ಯ ಆವಾಸ್ಯಂ “ ಈಶಾವಾಸ್ಯಂ”, lಸ್ಕ಼್
ಈಶಾನುಪ್ರವಿಷ್ಟಂrಸ್ಕ಼್
ಇತ್ಯರ್ಥಃ . “ ತದೇವಾನುಪ್ರಾವಿಶದ್” ಇತ್ಯಾದೇಃ . lಸ್ಕ಼್ ಅತೋಽಸ್ವತಂತ್ರಂrಸ್ಕ಼್
ಇತಿ ಭಾವಃ .
ಕಿಂಚ “ಜಗತ್ಯಾಂ”ಪ್ರಕೃತಾವಿದಂ ಸರ್ವಮಾಶ್ರಿತಂ . ಸಾ ಚಈಶಾಯತ್ತಾಽತೋಽಪಿ
ಅಸ್ವತಂತ್ರಂ . ಈಶಏವಸ್ವತಂತ್ರಃ . ತೇನ ಕಾರಣೇನ “ತೇನ”ಈಶ್ವರೇಣ “ತ್ಯಕ್ತೇನ”
ದತ್ತೇನ ವಿತ್ತೇನ . lಸ್ಕ಼್ ಯದೃಚ್ಛಾಲಬ್ಧೇನrಸ್ಕ಼್ ,ಇತಿಯಾವತ್ . “ಭುಂಜೀಥಾಃ”
ಭೋಗಂ ಕುರ್ಯಾಃ .
“ ಕಸ್ಯಸ್ವಿತ್” ಕಸ್ಯಾಪಿ ರಾಜಾದೇಃ ಸಕಾಶಾತ್ “ ಧನಂ” “ ಮಾ ಗೃಧ”,
ನಾಽಕಾಂಕ್ಷೇಥಾಃ .
lಸ್ಕ಼್ ಈಶಾದನ್ಯಸ್ಯಾಸ್ವಾತಂತ್ರ್ಯೇಣ ತಸ್ಯ ದಾನೇ ಸಾಮರ್ಥ್ಯಾಭಾವಾದ್,

ಈಶದತ್ತೇನೈವ ವರ್ತೇತrಸ್ಕ಼್
-ಇತಿ ಭಾವಃ .. 1..

lಸ್ಕ಼್ ತೃಷ್ಣಾವಿಚ್ಛೇದವತ್, ಸ್ವೋಚಿತಕರ್ಮಾನುಷ್ಠಾನಮಪಿ ಜ್ಞಾನಾರ್ಥಿನಾಂ
ಆವಶ್ಯಕಂrಸ್ಕ಼್ ,
ಇತ್ಯಾಹ -

ಕುರ್ವನ್ನೇವೇಹ ಕರ್ಮಾಣಿ ಜಿಜೀವಿಷೇಚ್ಛತꣳ ಸಮಾಃ .

ಏವಂ ತ್ವಯಿ ನಾನ್ಯಥೇತೋಽಸ್ತಿ ನ ಕರ್ಮ ಲಿಪ್ಯತೇ ನರೇ .. 2..

“ ಶತಂ ಸಮಾಃ”, ಶತಂ ವರ್ಷಾಣಿ . “ ಕಾಲಾಧ್ವನೋರತ್ಯಂತಸಂಯೋಗೇ”
(ಅಷ್ಟಾ. 2.3.5) ಇತಿ ದ್ವಿತೀಯಾ . ಇಹ ಮಾನುಷಾದಿಜನ್ಮನಿ ಯಾವಜ್ “
ಜಿಜೀವಿಷೇತ್”
ಜೀವಿತುಮಿಚ್ಛೇತ್ ತಾವತ್ “ ಕರ್ಮಾಣಿ” “ ಕುರ್ವನ್ನೇವ” - lಸ್ಕ಼್ ಆಮರಣಂ
ಭಗವತ್ಪೂಜಾತ್ಮಕಾನಿ
ಅಸಂಕಲ್ಪಿತಫಲಾನಿ ಸ್ವೋಚಿತಾನಿ ಕರ್ಮಾಣಿ ಸರ್ವಥಾ ಕುರ್ಯಾದ್rಸ್ಕ಼್ ಇತಿ
ಯಾವತ್ .

ಕುತಃ? ಏವಂ ಕರ್ಮಾಣಿ ಕುರ್ವತಿ ನರೇಮನುಷ್ಯಮಾತ್ರೇಽಪಿ ತ್ವಯಿ ಕರ್ಮ ಪಾಪಂ
ನ ಲಿಪ್ಯತೇ .

ಸ್ವೋಚಿತೇನ ಅಸಂಕಲ್ಪಿತಫಲೇನ ಕರ್ಮಣಾ ಭಗವತ್ಪೂಜಾಂ ಕುರ್ವಂತಂ
ಅಲ್ಪಾಧಿಕಾರಿಣಾಮಪಿ ನ
ಪ್ರಾಗುತ್ತರಾಣಿ ಪಾಪಾನಿ ಬಾಧಂತೇ . lಸ್ಕ಼್ ತತಶ್ಚ ಜ್ಞಾನಾಧಿಕಾರೀ ಸ ಭವತಿrಸ್ಕ಼್
ಇತಿಯಾವತ್ .

ಇತಃಕರ್ಮಕರಣಾತ್ lಸ್ಕ಼್ ಅನ್ಯಥಾ ಅಕರಣೇ ಕರ್ಮ ಪಾಪಂ ನ ಲಿಪ್ಯತrಸ್ಕ಼್
ಇತಿ ನಾಸ್ತಿ .
lಸ್ಕ಼್ ಭಗವತ್ಪೂಜಾಮಕುರ್ವಂತಂ ಪಾಪಾನಿ ಬಾಧಂತ ಏವ . ತತಶ್ಚಾಸೌ ಜ್ಞಾನೇ
ನ ಅಧಿಕ್ರಿಯತೇ .

ಅತಶ್ಚ ಕರ್ಮಾಣಿ ಕುರ್ಯಾದ್rಸ್ಕ಼್ -ಇತಿ .

ಪುರುಷಾರ್ಥನಯೇ, “ ನಿಯಮಾಚ್ಚ” (ಬ್ರ.ಸೂ. 3.4.7)ಇತಿ ಸೂತ್ರಭಾಷ್ಯಾದೌ
“ ನರೇ ಜ್ಞಾನಿನ್ಯಪಿ ತ್ವಯಿ ಕರ್ಮ ನ ಲಿಪ್ಯತ ಇತಿ ನಾಸ್ತಿ” ಇತಿ lಸ್ಕ಼್
ಅಪರೋಕ್ಷಜ್ಞಾನಿನೋಽಪಿ
ಕರ್ಮಾಕರಣೇ ಮುಕ್ತೌ ಆನಂದಹ್ರಾಸರೂಪ ಪಾಪಕರ್ಮಲೇಪೋ ಅಸ್ತ್ಯೇವrಸ್ಕ಼್ ,
ಇತಿ ಜ್ಞಾನಿಪರತಯಾ
ಮಂತ್ರೋ ವ್ಯಾಖ್ಯಾತಃ .. 2..

ಏವಂಪ್ರಾಪ್ತಾಧಿಕಾರಂಪ್ರತಿಪರಮಾತ್ಮತತ್ತ್ವಬುಭುತ್ಸಾಜನನಾಯವಿಪರೀತಜ್ಞಾನಿನೋ
ನಿಂದಾಯಾಂ
ಆಹ -

ಅಸುರ್ಯಾ ನಾಮ ತೇ ಲೋಕಾ ಅಂಧೇನ ತಮಸಾಽಽವೃತಾಃ .

ತಾꣳಸ್ತೇ ಪ್ರೇತ್ಯಾಭಿಗಚ್ಛಂತಿ ಯೇ ಕೇ ಚಾತ್ಮಹನೋ ಜನಾಃ .. 3..

ಸುಷ್ಠು ರಮಣಂ ಸೂರ್ಯಂ . ಸುಪೂರ್ವಸ್ಯ ರಮತರ್ಡ್ಯಪ್ರತ್ಯಯಃ ತದ್ವಿರುದ್ಧಂ
ಅಸುರ್ಯಂ ಮಹಾದುಃಖಂ . ಅಸುರ್ಯಮೇಷು ಅಸ್ತೀತ್ಯಸುರ್ಯಾಃ . ಅರ್ಶ
ಆದ್ಯಚ್ ಪ್ರತ್ಯಯಾಂತೋಽಯಂ .

ಮಹಾದುಃಖವತ್ತ್ವಾದ್ “ ಅಸುರ್ಯಾಃ” . ಅಸುರಪ್ರಾಪ್ಯತ್ವಾದ್ ವಾ “
ಅಸುರ್ಯಾಃ” .

“ಅಂಧೇನ ತಮಸಾಃ”ಅಂಧಯತೀತಿ ವ್ಯುತ್ಪತ್ತ್ಯಾ,ನಿಬಿಡಾಂಧಕಾರೇಣ ಇತ್ಯರ್ಥಃ .
lಸ್ಕ಼್ ಆವೃತಾಸ್ತೇ ಪ್ರಸಿದ್ಧಾ ಯಃrಸ್ಕ಼್ ಇತಿ ಶೇಷಃ . ಲೋಕಾಸ್ತಾನ್ “ ಪ್ರೇತ್ಯ”
ಮೃತ್ವಾ
“ಅಭಿಗಚ್ಛಂತಿ” .

lಸ್ಕ಼್ ತೇ ಕ?rಸ್ಕ಼್ ಇತ್ಯತಉಕ್ತಂ, “ಯ”ಇತಿ . “ಆತ್ಮಹನಃ” - lಸ್ಕ಼್ ಯಥಾವದ್
ಆತ್ಮಾನಮಜ್ಞಾತ್ವಾ ವೈಪರೀತ್ಯೇನ ಜಾನಂತೋ, ಯೇ ಕೇಚನ ವರ್ತಂತೇ ತೇ
ಸರ್ವೇಽಪಿ
ಅಭಿಗಚ್ಛಂತಿrಸ್ಕ಼್ ,ಇತಿ . “ ನಾಮ” - lಸ್ಕ಼್ ನಿಶ್ಚಿತಮೇತದ್rಸ್ಕ಼್ ,ಇತ್ಯರ್ಥಃ .. 3..

ಅನೇಜದೇಕಂ ಮನಸೋ ಜವೀಯೋ ನೈನದ್ದೇವಾ ಆಪ್ನುವನ್ಪೂರ್ವಮರ್ಷತ್ .

ತದ್ಧಾವತೋಽನ್ಯಾನತ್ಯೇತಿ ತಿಷ್ಠತ್ತಸ್ಮಿನ್ನಪೋ ಮಾತರಿಶ್ವಾ ದಧಾತಿ .. 4..

ಇದಾನೀಂ ಪರಮಾತ್ಮತತ್ತ್ವಮುಪದಿಶತಿ, “ಅನೇಜದ್” ಇತ್ಯಾದಿಮಂತ್ರದ್ವಯೇನ .

ತತ್ಪರಮಾತ್ಮಸ್ವರೂಪಂ ಅನೇಜತ್ . “ ಏಜೃ ಕಂಪನೇ” . lಸ್ಕ಼್ ಅಕಂಪಮಾನಂ
ನಿರ್ಭಯತ್ವಾದ್rಸ್ಕ಼್ ,
ಇತಿ ಭಾವಃ . “ಏಕಂ”ಪ್ರಧಾನಂ . “ಮನಸೋ”ಽಪಿ “ ಜವೀಯಃ”ವೇಗವತ್ತರಂ .

“ ಏನತ್” ಪರಬ್ರಹ್ಮಸ್ವರೂಪಂ “ ದೇವಾಃ” ನ “ ಆಪ್ನುವತ್” ಸಾಕಲ್ಯೇನ ನ
ವ್ಯಜಾನನ್ .

lಸ್ಕ಼್ ಬ್ರಹ್ಮ ತು “ ಪೂರ್ವಂ” ಅನಾದಿಕಾಲಂ ಸ್ವಭಾವತಂrಸ್ಕ಼್ , ಇತಿ ಯಾವತ್ .

“ಅರ್ಷತ್”,
“ ಋಷ ಜ್ಞಾನೇ” ಸರ್ವಂ ವ್ಯಜಾನತ್ . ಆಡಾಗಮಾಭಾವಚ್ಛಾಂದಸಃ
(ಆಡಾಗಮಾಭಾವಶ್ಛಂದಸಃ) .
“ತದ್”ಬ್ರಹ್ಮ “ತಿಷ್ಠತ್”ವಿದ್ಯಮಾನಮೇವ (ವಿದ್ಯಮಾನೇವ)ಸದ್ “ಧಾವತೋ”,
ವೇಗೇನ ಗಚ್ಛತೋ “ ಽನ್ಯಾನ್” ಜನಾನ್ “ಅತ್ಯೇತಿ”ಅತಿಕ್ರಮ್ಯ ವರ್ತತೇ .

lಸ್ಕ಼್ ಅಚಿಂತ್ಯಶಕ್ತಿತ್ವಾತ್,ಸರ್ವಗತತ್ವಾಚ್ಚrಸ್ಕ಼್ ,ಇತಿ ಭಾವಃ . “ ತಸ್ಮಿನ್” ಹರೌ
“ಮಾತರಿಶ್ವಾ”ಮುಖ್ಯವಾಯುಃ ಆಸಮಂತಾತ್ ಪಾಲಯಂತೀತಿ ವ್ಯುತ್ಪತ್ತ್ಯಾ ಅಪಃ
ಕರ್ಮಾಣಿ .

lಸ್ಕ಼್ ಸ್ವಪ್ರೇರಣಯಾ ಪ್ರಾಣಿಭಿಃ ಕ್ರಿಯಮಾಣಾನಿ ಪುಣ್ಯಕರ್ಮಾಣಿ “ ದಧಾತಿ”
ಸಮರ್ಪಯತಿrಸ್ಕ಼್
-ಇತಿ .. 4..

ತದೇಜತಿ ತನ್ನೈಜತಿ ತದ್ದೂರೇ ತದ್ವಂತಿಕೇ .

ತದಂತರಸ್ಯ ಸರ್ವಸ್ಯ ತದು ಸರ್ವಸ್ಯ ಬಾಹ್ಯತಃ .. 5..

“ ತದ್”ಇತಿ ಪಂಚಮ್ಯರ್ಥೇ ಅವ್ಯಯಂ . lಸ್ಕ಼್ ಜಗದ್rಸ್ಕ಼್ ಇತಿ ಶೇಷಃ .
ತತ್ತಸ್ಮಾತ್ ಪ್ರಕೃತಾದ್ ಹರೇಃ ಜಗದ್ “ ಏಜತಿ”ಬಿಭೇತಿ - ತತ್ ಬ್ರಹ್ಮ “ ನೈಜತಿ”
ನ ಬಿಭೇತಿ,ಸ್ವತಂತ್ರತ್ವಾದ್,ಇತಿ ಭಾವಃ . ತದು ತದೇವ ಬ್ರಹ್ಮ ದೂರೇ . lಸ್ಕ಼್ ತದು
ತದೇವಾಂತಿಕೇ
ಸಮೀಪೇ ಚ, ಸರ್ವಗತತ್ವಾದ್rಸ್ಕ಼್ , ಇತಿ ಭಾವಃ . ತತ್ ಬ್ರಹ್ಮ ಅಸ್ಯ ಪ್ರಮಿತಸ್ಯ
ಸರ್ವಸ್ಯಾಂತಃ .
lಸ್ಕ಼್ ತದು ತದೇವ ಸರ್ವಸ್ಯ ಬಾಹ್ಯತಃ, ಬಹಿರಪಿ ಸರ್ವವ್ಯಾಪಿತ್ವಾದ್rಸ್ಕ಼್ , ಇತಿ
ಭಾವಃ .. 5..

ಯಸ್ತು ಸರ್ವಾಣಿ ಭೂತಾನ್ಯಾತ್ಮನ್ಯೇವಾನುಪಶ್ಯತಿ .

ಸರ್ವಭೂತೇಷು ಚಾತ್ಮಾನಂ ತತೋ ನ ವಿಜುಗುಪ್ಸತೇ .. 6..

“ ತದ್ದೂರ” ಇತ್ಯಾದೌ ಹರೇಃ ಸರ್ವಭೂತಾಶ್ರಯತಯಾ ಸರ್ವಭೂತಗತತ್ವಮುಕ್ತಂ
.

ತಜ್ಜ್ಞಾನಸ್ಯ ಫಲಮಾಹ - “ಯಸ್ತು”ಇತಿ . “ಸರ್ವಾಣಿಭೂತಾನಿ”ಚಿದಚಿದಾತ್ಮಕಂ
ಸರ್ವಂ ಜಗತ್ . “ ಆತ್ಮನ್ಯೇವ” ಪರಮಾತ್ಮಾಶ್ರಯತ್ವೇನ ಏವ ಅಸ್ತೀತಿ “ ಯಸ್ತು”
“ಅನು”
ನಿಸ್ಸಂದೇಹಂ “ ಪಶ್ಯತಿ” ಜಾನಾತಿ . ಯದ್ವಾ ಆಶ್ರಿತತ್ವಕ್ರಮಾನುರೋಧೇನೇತಿ “
ಅನು”ಶಬ್ದಾರ್ಥಃ .
“ ಸರ್ವಭೂತೇಷು ಚ ಆತ್ಮಾನಂ” - lಸ್ಕ಼್ ಸರ್ವಭೂತೇಷು ನಿಯಂತೃತಯಾ ಸ್ಥಿತಂ
ಹರಿಂಯೋ
ಅನುಪಶ್ಯತಿrಸ್ಕ಼್ ,ಇತ್ಯನ್ವಯಃ . ತತಃ ಪರಮಾತ್ಮಸ್ವರೂಪಜ್ಞಾನಿತ್ವಾತ್ ಹೇತೋರ್
“ ನ
ವಿಜುಗುಪ್ಸತೇ” . lಸ್ಕ಼್ ಸ್ವಾತ್ಮಾನಂ ಗೋಪ್ತುಂ ನೇಚ್ಛತಿ, ಭಯಾಭಾವಾದ್rಸ್ಕ಼್ ,
ಇತಿ ಭಾವಃ .. 6..

ಏತಮೇವಾರ್ಥಂ ವಿವೃಣೋತಿ -

ಯಸ್ಮಿನ್ಸರ್ವಾಣಿ ಭೂತಾನ್ಯಾತ್ಮೈವಾಭೂದ್ವಿಜಾನತಃ .

ತತ್ರ ಕೋಮೋಹಃ ಕಃ ಶೋಕ ಏಕತ್ವಮನುಪಶ್ಯತಃ .. 7..

lಸ್ಕ಼್ ಯಸ್ಮಿನ್ನಾತ್ಮನಿ ಸರ್ವಾಣಿ ಭೂತಾನಿ ತಿಷ್ಠಂತಿ” ಇತಿ ಶೇಷಃ . ಸ

“ಆತ್ಮೈವ” ತತ್ರ ಸರ್ವಭೂತೇಷು “ಅಭೂತ್”, lಸ್ಕ಼್ ಅನಾದಿತೋ ವರ್ತತrಸ್ಕ಼್
ಇತ್ಯರ್ಥಃ .
lಸ್ಕ಼್ ಏವಂrಸ್ಕ಼್ ಇತಿ ಶೇಷಃ . ಏವಂ “ ವಿಜಾನತಃ” ಸರ್ವಾಧಾರತಯಾ
ಸರ್ವೇಷು
ಭೂತೇಷು ಆತ್ಮಾನಂ ವಿಶೇಷೇಣ ಜಾನತಃ ಸರ್ವತ್ರ ಸ್ಥಿತಸ್ಯ ಹರೇಃ “ ಏಕತ್ವಂ”
ಚ “ಅನುಪಶ್ಯತಃ”ಜಾನತಃ, ಕೋಮೋಹಃ ಕಃ ಶೋಕಃ? -ನ ಕೋಽಪಿ,ಇತ್ಯರ್ಥಃ ..

7..

lಸ್ಕ಼್ ಭಗವಜ್ಜ್ಞಾನಮಾತ್ರೇಣ ಕುತೋಮೋಹಾದ್ಯಭಾವ?rಸ್ಕ಼್ ಇತ್ಯತ ಆಹ -

ಸ ಪರ್ಯಗಾಚ್ಛುಕ್ರಮಕಾಯಮವ್ರಣಮಸ್ನಾವಿರꣳ ಶುದ್ಧಮಪಾಪವಿದ್ಧಂ .

ಕವಿರ್ಮನೀಷೀಪರಿಭೂಃ ಸ್ವಯಂಭೂರ್ಯಾಥಾತಥ್ಯತೋಽರ್ಥಾನ್ವ್ಯದಧಾಚ್ಛಾಶ್ವತೀಭ್ಯಃ
ಸಮಾಭ್ಯಃ .. 8..

lಸ್ಕ಼್ ಸ ಜ್ಞಾನೀ ಪರ್ಯಗಾತ್ ಪ್ರಾಪ್ತೋಽಭೂತ್ ಬ್ರಹ್ಮಾrಸ್ಕ಼್ ಇತಿ ಶೇಷಃ . lಸ್ಕ಼್
ತಾವತಾ ಕಥಂ
ಶೋಕಾದ್ಯಭಾವ?rಸ್ಕ಼್ ಇತ್ಯತಃ ತದ್ವಿಶಿನಷ್ಟಿ, “ ಶುಕ್ರಂ” ಇತ್ಯಾದಿನಾ . lಸ್ಕ಼್ ಶುಚಂ
ಶೋಕಂ
ರಹತಿ ತ್ಯಜತಿrಸ್ಕ಼್ ,ಇತಿ ಶುಕ್ರಂ ಶೋಕರಹಿತಂ . “ಅಕಾಯಂ”ಲಿಂಗದೇಹರಹಿತಂ
.

“ ಅವ್ರಣಂ”, “ ವ್ರಣ ಸಂಚೂರ್ಣನ” ಇತ್ಯತಃ ಸ್ತೋಕೋ ವ್ರಣಃ . ಕಾಲೇನ
ಅಸ್ತೋಕತ್ವಾದವ್ರಣಂ
ನಿತ್ಯಂ . ಗುಣೈರಸ್ತೋಕತ್ವಾದ್ “ಅವ್ರಣಂ” -ಪೂರ್ಣಮಿತ್ಯರ್ಥಃ . “ಅಸ್ನಾವಿರಂ”
ಸ್ನಾವೋಪಲಕ್ಷಿತಸಪ್ತಧಾತುಮಯಸ್ಥೂಲದೇಹರಹಿತಂ . “ಶುದ್ಧಂ”ಪಾವಿತ್ರ್ಯಹೇತುಂ,
ಶುದ್ಧತ್ವಾದೇವ
“ಅಪಾಪವಿದ್ಧಂ” . ತತ ಏವ ಹೇತೋಃ ಪಾಪಮೂಲಸ್ಥೂಲಸೂಕ್ಷ್ಮಶರೀರಹೀನಂ .

ತತ ಏವ
lಸ್ಕ಼್ ದೇಹನಿಮಿತ್ತಶೋಕಾದಿಶೂನ್ಯಂrಸ್ಕ಼್ , ಇತಿ “ ಶುಕ್ರಂ” ಇತ್ಯುಚ್ಯತೇ .

ಏವಂಭೂತಂ ಹರಿಂ
“ಪರ್ಯಗಾದ್”ಯತೋಽತಃ ಕಾರಣಾಚ್ಛೋಕಾದ್ಯಭಾವಃ . lಸ್ಕ಼್ ಏವಂಭೂತಹರಿಸಾರೂಪ್ಯಲಕ್ಷಣಾಂ
ತದ್ಗತಿಂ ಗತಸ್ಯ ಶೋಕಾದ್ಯಭಾವೋ ಯುಕ್ತrಸ್ಕ಼್ ,ಇತಿ ಭಾವಃ .
lಸ್ಕ಼್ ನನು ಏವಮಶರೀರಶ್ಚೇತ್, ಜಗತ್ಸ್ರಷ್ಟಾ ನೇತಿ ಪ್ರಾಪ್ತಂ . ಲೋಕೇ
ಸದೇಹಸ್ಯೈವ
ಸ್ರಷ್ಟೃತಾದರ್ಶನಾದ್rಸ್ಕ಼್ ಇತ್ಯಾಶಂಕಾಂ ನಿರಾಹ -“ಕವಿರ್”ಇತಿ . ಕವಿಃ ಸರ್ವಜ್ಞಃ
.

“ಮನೀಷೀ” ಪ್ರಕೃತ್ಯಾದಿಸರ್ವಮನಸಾಂ ಈಶಿತೃತ್ವಾದ್ ಮನೀಷೀ . ಏತೇನ
lಸ್ಕ಼್ ಜ್ಞಾನಾವಿನಾಭೂತದೇಹವಾನ್rಸ್ಕ಼್ ಇತಿ ಲಭ್ಯತೇ . ಸ ಚ ಅಪ್ರಾಕೃತ ಏವ,

ಇತಿ ಪ್ರಾಗುಕ್ತಃ .
ತನ್ನಿಮಿತ್ತಶೋಕಾದ್ಯಭಾವೋ ಯುಕ್ತಃ . ಪ್ರಾಕೃತಸ್ಯೈವ ತದ್ಧೇತುತ್ವಾತ್ . lಸ್ಕ಼್
ಪರಿಭವತಿ ಸರ್ವಂ
ವಶೀಕರೋತಿrಸ್ಕ಼್ ಇತಿ “ ಪರಿಭೂಃ” . lಸ್ಕ಼್ ಸರ್ವತೋ ವರrಸ್ಕ಼್ ಇತ್ಯರ್ಥಃ .

lಸ್ಕ಼್ ಸ್ವಯಮೇವ
ಪರಮನಪೇಕ್ಷ್ಯ ಭವತಿrಸ್ಕ಼್ ಇತಿ “ ಸ್ವಯಂಭೂಃ” . ಸದಾಽನನ್ಯಾಶ್ರಯಃ “
ಶಾಶ್ವತೀಭ್ಯಃ ಸಮಾಭ್ಯ”
ಇತಿ ಪಂಚಮೀ ಸಪ್ತಮ್ಯರ್ಥೇ . ಅನಾದ್ಯನಂತಸಂವತ್ಸರೇಷು “ಯಾಥಾತಥ್ಯತೋ”
ಯಾಥಾರ್ಥ್ಯೇನ
ವರ್ತಮಾನಾನರ್ಥಾನ್ “ ವ್ಯದಧಾನ್” ನಿರ್ಮಿಮೇ . ಯಾಥಾತಥ್ಯತ ಇತ್ಯುಕ್ತ್ಯಾ
lಸ್ಕ಼್ ಬ್ರಹ್ಮವಿವರ್ತತ್ವಾದರ್ಥಾನಾಂ
ನ ತತ್ಸೃಷ್ಟೌ ದೇಹಾದ್ಯಪೇಕ್ಷಾrಸ್ಕ಼್ ಇತಿ ಚೋದ್ಯಂ ನಿರಸ್ತಂ . “ ಶಾಶ್ವತೀಭ್ಯಃ
ಸಮಾಭ್ಯ”
ಇತ್ಯುಕ್ತ್ಯಾ lಸ್ಕ಼್ ಸದಾ ದೇಹಹೀನಸ್ಯಾಪಿ ಸೃಷ್ಟಿಸಮಯೇದೇಹೋಪಾದಾನೇನಾಸ್ತು
ಸೃಷ್ಟಿಃrಸ್ಕ಼್ ಇತಿ ಚೋದ್ಯಂ
ನಿರಸ್ತಂ ಧ್ಯೇಯಂ . lಸ್ಕ಼್ ಸೃಷ್ಟ್ಯಾದಿಪ್ರವಾಹಸ್ಯಅನಾದ್ಯನಂತಕಾಲೀನತ್ವಾದ್rಸ್ಕ಼್
ಇತಿ .. 8..

ಅಂಧಂ ತಮಃ ಪ್ರವಿಶಂತಿಯೇಽವಿದ್ಯಾಮುಪಾಸತೇ .

ತತೋ ಭೂಯ ಇವ ತೇ ತಮೋಯಉವಿದ್ಯಾಯಾꣳ ರತಾಃ .. 9..

“ ವಿಜಾನತೋ”“ ಽನುಪಶ್ಯತ” ಇತ್ಯತ್ರ lಸ್ಕ಼್ ಯಥಾವತ್ಪರಮಾತ್ಮಜ್ಞಾನಂ
ಮುಕ್ತಿಹೇತುಃrಸ್ಕ಼್ ಇತ್ಯುಕ್ತಂ . lಸ್ಕ಼್ ತಜ್ಜ್ಞಾನಂಮಿಥ್ಯಾಜ್ಞಾನನಿಂದಾಸಮುಚ್ಚಿತಮೇವ
ಮುಕ್ತಿಹೇತುಃ,ನಕೇವಲಂrಸ್ಕ಼್ ,ಇತ್ಯಾಹ -“ಅಂಧಂ ತಮ”ಇತ್ಯಾದಿಮಂತ್ರತ್ರಯೇಣ
.

ತತ್ರ ತಾವದ್ಯಥಾವಜ್ಜ್ಞಾನಸ್ಯೇವಅನ್ಯಥಾಜ್ಞಾನನಿಂದನಸ್ಯಆವಶ್ಯಕತ್ವೋಪಪಾದನಾಯ
ಅನ್ಯಥಾಜ್ಞಾನಸ್ಯ ಪ್ರಾಗುಕ್ತಮಸುರ್ಯಲೋಕಸಾಧನತ್ವಮನೂದ್ಯಅನ್ಯಥಾಜ್ಞಾನಾನಿಂದನಸ್ಯ
ತತೋಽಧಿಕಾನರ್ಥಹೇತುತ್ವಮಾದ್ಯೇನಮಂತ್ರೇಣೋಚ್ಯತೇ . ಅತ್ರ “ಅವಿದ್ಯಾ”ಶಬ್ದೇನ
ವಿದ್ಯಾವಿರೋಧಿಮಿಥ್ಯಾಜ್ಞಾನವಾಚಿನಾ ತದ್ವಿಷಯೋ ಅನ್ಯಥಾಪ್ರಕಾರೋ ಗ್ರಾಹ್ಯಃ .

ತಥಾ ಚ
ಅವಿದ್ಯಾಂಯಥಾವದಾಕಾರಾದನ್ಯಥಾಕಾರಂ “ಉಪಾಸತೇ”ಧ್ಯಾಯಂತಿಯೇ,ತೇ
“ಅಂಧಂ ತಮಃ

ಪ್ರವಿಶಂತಿ” -ಇತ್ಯುಕ್ತಾನುವಾದಃ . “ಯೇ” “ ವಿದ್ಯಾಯಾಂ” “ಉ” ತತ್ತ್ವಜ್ಞಾನ
ಏವ “ ರತಾಃ” ಮಿಥ್ಯಾಜ್ಞಾನನಿಂದಕಾ ಇತ್ಯೇವಕಾರಾರ್ಥಃ . ತೇ ತತೋ
ಮಿಥ್ಯಾಜ್ಞಾನಿಪ್ರಾಪ್ಯ
ತಮಸೋ “ ಭೂಯ”ಅಧಿಕಂ ತಮಃ . “ ಇವ”ಶಬ್ದಸ್ಯ “ ವ್ಯಕ್ತಂ” ಇತ್ಯರ್ಥಃ .
lಸ್ಕ಼್ ಅಸಂಶಯಂrಸ್ಕ಼್ ಇತಿಯಾವತ್ . “ ಪ್ರವಿಶಂತಿ” ಇತ್ಯನ್ವಯಃ .. 9..

lಸ್ಕ಼್ ನ ಕೇವಲಂವಿಪಕ್ಷೇಅನರ್ಥಪ್ರಾಪ್ತೇರೇವಸಮ್ಯಗ್ಜ್ಞಾನಾಸಮ್ಯಗ್ಜ್ಞಾನನಿಂದನಯೋಃ
ಕಾರ್ಯತ್ವಂ, ಕಿಂತು ಮೋಕ್ಷಫಲಸ್ಯಾಂಶತಃ ಉಭಯಸಾಧ್ಯತ್ವಾದಪಿ ದ್ವಯೋಃ
ಕಾರ್ಯತ್ವಂrಸ್ಕ಼್ ,
ಇತ್ಯಾಹುಃ -
ಅನ್ಯದೇವಾಹುರ್ವಿದ್ಯಯಾಽನ್ಯದಾಹುರವಿದ್ಯಯಾ .

ಇತಿ ಶುಶ್ರುಮ ಧೀರಾಣಾಂ ಯೇ ನಸ್ತದ್ವಿಚಚಕ್ಷಿರೇ .. 10..

“ ವಿದ್ಯಯಾ” ತತ್ತ್ವಜ್ಞಾನೇನ “ ಅನ್ಯದೇವ” ಮೋಕ್ಷೈಕದೇಶರೂಪಂ ಫಲಂ
ಪ್ರಾಪ್ಯಮಾಹುಃ
ವೃದ್ಧಾಃ . “ ಅವಿದ್ಯಯಾ” - lಸ್ಕ಼್ ಅನ್ಯಥಾಜ್ಞಾನನಿಂದಯಾ ಚrಸ್ಕ಼್ , ಇತಿ
ಯಾವತ್ .

“ಅನ್ಯದೇವ”ಮೋಕ್ಷೈಕದೇಶಲಕ್ಷಣಂ ಫಲಂ ಪ್ರಾಪ್ಯಮಾಹುಃ ವೃದ್ಧಾಃ . “ ಇತಿ”
ಇತ್ಯೇವಂ ವೃದ್ಧವಚನಸಮ್ಮತಿಯುಕ್ತಂ ವಚನಂ ಧೀರಾಣಾಂ ಧೀಮತಾಂ
(ಶ್ರೀಮತಾಂ)ಸಕಾಶಾತ್
“ಶುಶ್ರುಮ”ಶ್ರುತವಂತಃ ಸ್ಮ . “ಯೇ” “ಧೀರಾ” “ನೋ”ಽಸ್ಮಾಕಂಮೋಕ್ಷಸಾಧನಂ
“ ವಿಚಚಕ್ಷಿರೇ” ವ್ಯಾಚಚಕ್ಷಿರೇ . lಸ್ಕ಼್ ಅತೋ ದ್ವಯಮಪಿ ಆವಶ್ಯಕಂrಸ್ಕ಼್ ಇತಿ
ಭಾವಃ .. 10..

ಏತನ್ಮಂತ್ರಾರ್ಥಮೇವ ವ್ಯಕ್ತಮಾಹ -

ವಿದ್ಯಾಂ ಚಾವಿದ್ಯಾಂ ಚಯಸ್ತದ್ವೇದೋಭಯꣳ ಸಹ .

ಅವಿದ್ಯಯಾ ಮೃತ್ಯುಂ ತೀರ್ತ್ವಾ ವಿದ್ಯಯಾಽಮೃತಮಶ್ನುತೇ .. 11..

“ ವಿದ್ಯಾಂ”ವಿಷ್ಣುಯಾಥಾತ್ಮ್ಯಜ್ಞಾನಂ . “ಅವಿದ್ಯಾಂ”ಮಿಥ್ಯಾಜ್ಞಾನನಿಂದನಂ .

“ ಚ”ಶಬ್ದಾವಿತರೇತರಯೋಗೇ . lಸ್ಕ಼್ ಸಹ ಏಕಪುರುಷಾರ್ಥಹೇತುತ್ವೇನ
ತದುಭಯಂ
ಯೋ ವೇದ, ಸrಸ್ಕ಼್ ಇತಿ ಶೇಷಃ . “ ಅವಿದ್ಯಯಾ” ಅನ್ಯಥಾಜ್ಞಾನನಿಂದಯಾ “
ಮೃತ್ಯುಂ”
ದುಃಖಾಜ್ಞಾನಾದ್ಯನಿಷ್ಟಂ “ ತೀರ್ತ್ವಾ”, “ವಿದ್ಯಯಾ” ವಿಷ್ಣುಯಾಥಾತ್ಮ್ಯಜ್ಞಾನೇನ
“ಅಮೃತಂ”ಆನಂದಾನುಭವಲಕ್ಷಣಂಮೋಕ್ಷೈಕದೇಶಂ, “ಅಶ್ನುತೇ”ಪ್ರಾಪ್ನೋತಿ .

lಸ್ಕ಼್ ಅನಿಷ್ಟನಿವೃತ್ತೇರ್ಮಿಥ್ಯಾಜ್ಞಾನನಿಂದನಸಾಮರ್ಥ್ಯಲಭ್ಯತ್ವಾತ್ಆನಂದಾನುಭವಸ್ಯ
ಚ ತತ್ತ್ವಜ್ಞಾನಸಾಮರ್ಥ್ಯಲಭ್ಯತ್ವಾತ್ ದಲದ್ವಯಯುಕ್ತಮೋಕ್ಷಪ್ರಾಪ್ತಯೇ,
ದ್ವಯಮಪಿ ಆವಶ್ಯಕಮೇವrಸ್ಕ಼್ ,
ಇತ್ಯುಕ್ತಂ ಭವತಿ .. 11..

ಅಂಧಂ ತಮಃ ಪ್ರವಿಶಂತಿಯೇಽಸಂಭೂತಿಮುಪಾಸತೇ .

ತತೋ ಭೂಯ ಇವ ತೇ ತಮೋಯಉ ಸಂಭೂತ್ಯಾꣳ ರತಾಃ .. 12..

lಸ್ಕ಼್ ಮಿಥ್ಯಾಜ್ಞಾನಮನರ್ಥಹೇತುಃ ತತ್ತ್ವಜ್ಞಾನಮೇವ ಮುಕ್ತಿಹೇತುಃrಸ್ಕ಼್ , ಇತಿ
ಪ್ರಾಗುಕ್ತಸ್ಯ
ವಿವರಣಂ “ಅಂಧಂ ತಮಃ” ಇತ್ಯುತ್ತರಮಂತ್ರತ್ರಯೇಣ ಕ್ರಿಯತೇ . ತತ್ರಾದ್ಯಸ್ಯ
ಅಯಮರ್ಥಃ . “ ಅಸಂಭೂತಿಂ” ಜಗತ್ಸೃಷ್ಟೇರಕರ್ತಾರಂ lಸ್ಕ಼್ ಸೃಷ್ಟಿಕರ್ತಾ
ನrಸ್ಕ಼್ ಇತ್ಯುಪಾಸತೇ,
ಇತ್ಯರ್ಥಃ . “ ಸಂಭೂತ್ಯಾಂ” - “ ಉ”ಶಬ್ದ ಏವಾರ್ಥೋ ಅನೇನಾನ್ವೇತಿ . “
ಸಂಭೂತ್ಯಾಂ”
“ ಉ” ಸೃಷ್ಟಿಕರ್ತೃತ್ವ ಏವ ರತಾಃ . lಸ್ಕ಼್ ಭಗವಾನ್ ಸೃಷ್ಟಿಕರ್ತೈವ, ನ
ಸಂಹಾರಕರ್ತಾrಸ್ಕ಼್ ,
ಇತ್ಯುಪಾಸತ ಇತ್ಯರ್ಥಃ . ಪ್ರಾಗ್ವದೇವ ಅವಶಿಷ್ಟಸ್ಯಾರ್ಥೋ ಧ್ಯೇಯಃ (ಜ್ಞೇಯಃ) ..

12..

lಸ್ಕ಼್ ನ ಕೇವಲಂ ವಿಪಕ್ಷೇ ಅನರ್ಥಸತ್ತ್ವಾದೇವ ಸೃಷ್ಟಿಸಂಹಾರಯೋಃ ಕರ್ತೃತ್ವಂ
ಹರೇರ್ಜ್ಞೇಯಂ,
ಕಿಂತು ದಲದ್ವಯಯುಕ್ತಮೋಕ್ಷೋಪಯೋಗಿತ್ವಾದಪಿrಸ್ಕ಼್ ,ಇತ್ಯಾಹ -

ಅನ್ಯದೇವಾಹುಃ ಸಂಭವಾದನ್ಯದಾಹುರಸಂಭವಾತ್ .

ಇತಿ ಶುಶ್ರುಮ ಧೀರಾಣಾಂ ಯೇ ನಸ್ತದ್ವಿಚಚಕ್ಷಿರೇ .. 13..

“ ಸಂಭವಾತ್” ಹರೇಃ ಸೃಷ್ಟಿಕರ್ತೃತ್ವಜ್ಞಾನಾತ್, “ಅಸಂಭವಾತ್”
ಸಂಹಾರಕರ್ತೃತ್ವಜ್ಞಾನತ್,ಇತ್ಯರ್ಥಃ . ಶಿಷ್ಟಂ ಪ್ರಾಗ್ವತ್ ಜ್ಞೇಯಂ .. 13..

ಏತನ್ಮಂತ್ರಾರ್ಥಮೇವ ವ್ಯಕ್ತಮಾಹ -

ಸಂಭೂತಿಂ ಚ ವಿನಾಶಂ ಚಯಸ್ತದ್ವೇದೋಭಯꣳ ಸಹ .

ವಿನಾಶೇನ ಮೃತ್ಯುಂ ತೀರ್ತ್ವಾ ಸಂಭೂತ್ಯಾಽಮೃತಮಶ್ನುತೇ .. 14.. 1..

“ ಸಂಭೂತಿಂ” ಸೃಷ್ಟಿಕರ್ತೃತ್ವಂ, “ವಿನಾಶಂ” ಜಗತ್ಸಂಹಾರಕರ್ತೃತ್ವಂ,
ಶಿಷ್ಟಂ ಪ್ರಾಗ್ವತ್ . lಸ್ಕ಼್ ಸೃಷ್ಟಿಉಪಲಕ್ಷಿತಾನಂತಗುಣಾತ್ಮಕತ್ವಜ್ಞಾನಾದಾನಂದಾನುಭವಃ
ವಿನಾಶಕರ್ತೃತ್ವಜ್ಞಾನಾತ್ ಅಖಿಲಕ್ಲೇಶನಿವೃತ್ತಿರಿತಿ ಉಭಯರೂಪಮೋಕ್ಷಾಯ
ಉಭಯಜ್ಞಾನಮಾವಶ್ಯಕಂrಸ್ಕ಼್ ,ಇತಿ ಭಾವಃ .. 14.. 1..

ಹಿರಣ್ಮಯೇನ ಪಾತ್ರೇಣ ಸತ್ಯಸ್ಯಾಪಿಹಿತಂ ಮುಖಂ .

ತತ್ ತ್ವಂ ಪೂಷನ್ನಪಾವೃಣು ಸತ್ಯಧರ್ಮಾಯ ದೃಷ್ಟಯೇ .. 15..

ಏವಮಾದ್ಯಮಂತ್ರದ್ವಯೇನೋಕ್ತದಿಶಾ ಪ್ರಾಪ್ತಾಧಿಕಾರಂ ಶಿಷ್ಯಂ ಪ್ರತಿ “
ಅನೇಜದೇಕಂ”
ಇತ್ಯಾದಿನಾಭಗವತ್ಸ್ವರೂಪಂನಿರೂಪ್ಯ,“ಯಸ್ತು ಸರ್ವಾಣಿ”ಇತ್ಯಾದಿಸಾರ್ಧಮಂತ್ರದ್ವಯೇನ
ತತ್ಸಾಕ್ಷಾತ್ಕಾರೋ ಮೋಕ್ಷಹೇತುರಿತ್ಯುಕ್ತಂ . lಸ್ಕ಼್ ಸ ಚ ಸಾಕ್ಷಾತ್ಕಾರೋ ನ
ಶ್ರವಣಾದಿಮಾತ್ರೇಣ,

ಕಿಂತು ಈಶ್ವರಪ್ರಸಾದೇನ ಭವತೀತ್ಯತೋ ಅನುಷ್ಠಿತಶ್ರವಣಾದಿಕೇನಾಪಿ
ತತ್ಸಾಕ್ಷಾತ್ಕಾರಾರ್ಥಂ
ಭಗವತ್ಪ್ರಾರ್ಥನಂ ಕಾರ್ಯಂrಸ್ಕ಼್ , ಇತಿ ಭಾವೇನ ಪ್ರಾರ್ಥನಾಪ್ರಕಾರಮಾಹ - “
ಹಿರಣ್ಮಯೇನ”
ಇತ್ಯಾದಿನಾ “ ಸ್ಮರ” ಇತ್ಯಂತೇನ ಗ್ರಂಥೇನ .

ಹಿರಣ್ಮಯಮಿವ “ ಹಿರಣ್ಮಯಂ” ಜ್ಯೋತಿರ್ಮಯಂ . lಸ್ಕ಼್ ಪಿಬತಿ ರಸಾನ್
ತ್ರಾಯತೇ ಜಗದ್rಸ್ಕ಼್
ಇತಿ ಚ “ ಪಾತ್ರಂ” . ತೇನ “ ಹಿರಣ್ಮಯೇನ ಪಾತ್ರೇಣ” ಸೂರ್ಯಮಂಡಲೇನ “
ಸತ್ಯಸ್ಯ”
ಸದ್ಗುಣಪೂರ್ಣಸ್ಯ ಸೂರ್ಯಮಂಡಲಸ್ಥಸ್ಯ ತವ “ ಮುಖಂ” . ಉಪಲಕ್ಷಣಂ
ಚೈತತ್ . ವಪುಃ
ಸರ್ವದಾ “ ಅಪಿಹಿತಂ” ಅಸ್ತಿ . ಹೇ “ ಪೂಷನ್” ಪೂರ್ಣ, “ ಪುಷ ಪುಷ್ಟೌ” ಇತಿ
ಧಾತೋಃ .
ತದ್ವಪುಃ “ ತ್ವಂ” “ ಸತ್ಯಧರ್ಮಾಯ” lಸ್ಕ಼್ ಸತ್ಯಂ ಭಗವಂತಂ ಹೃದಯೇ
ಧಾರಯತಿrಸ್ಕ಼್ ಇತಿ
ವ್ಯುತ್ಪತ್ತ್ಯಾ ತ್ವದ್ಧ್ಯಾನಾದಿಮತೇ ಭಕ್ತಾಯ ಮಹ್ಯಂ “ ದೃಷ್ಟಯೇ” ಮಮ
ತ್ವದ್ದರ್ಶನಾರ್ಥಂ
“ಅಪಾವೃಣು”,ಅಪಗತಾವರಣಂ ಕುರು .. 15..

ಪೂಷನ್ನೇಕರ್ಷೇ ಯಮ ಸೂರ್ಯ ಪ್ರಾಜಾಪತ್ಯ ವ್ಯೂಹ ರಶ್ಮೀನ್ .

ಸಮೂಹ ತೇಜಃ ಯತ್ ತೇ ರೂಪಂ ಕಲ್ಯಾಣತಮಂ ತತ್ ತೇ ಪಶ್ಯಾಮಿ .. 16..

ಹೇ “ಪೂಷನ್”,ಪೂರ್ಣ,“ಏಕರ್ಷೇ”ಸರ್ವವಿಷಯಕತ್ವಾದಿನಾಪ್ರಧಾನಜ್ಞಾನವತ್ತ್ವಹೇತುನಾ
“ಏಕರ್ಷಿ”ಶಬ್ದವಾಚ್ಯಃ ಸನ್ಏಕರ್ಷ್ಯಾಖ್ಯಮುನಿಸ್ಥ . “ಯಮ”ಸರ್ವನಿಯಾಮಕತಯಾ
“ ಯಮ”ಶಬ್ದವಾಚ್ಯಃ ಸನ್ ಯಮಾಂತರ್ಗತ . ಸೂರಿಭಿಃ ಪ್ರಾಪ್ಯತ್ವಹೇತುನಾ, “
ಸೂರ್ಯ”ಶಬ್ದವಾಚ್ಯಃ
ಸನ್ ಸೂರ್ಯಾಂತರ್ಗತ . “ ಪ್ರಾಜಾಪತ್ಯ” ಪ್ರಜಾಪತೇಃ ಹಿರಣ್ಯಗರ್ಭಸ್ಯ
ವಿಶೇಷೇಣ ಪ್ರಾಪ್ಯತಯಾ

“ ಪ್ರಾಜಾಪತ್ಯ”ಶಬ್ದವಾಚ್ಯ . “ ರಶ್ಮೀನ್” ಮದೀಯಂ ಸ್ವರೂಪಜ್ಞಾನಂ “ ವ್ಯೂಹ”
ವಿಸ್ತಾರಯ .

“ ತೇಜೋ” ಬಾಹ್ಯಜ್ಞಾನಂ ಚ “ ಸಮೂಹ” ವಿಸ್ತಾರಯ -ಇತ್ಯರ್ಥಃ . “ ತೇಜ” ಇತಿ
ಸ್ವರೂಪಜ್ಞಾನಂ . “ ರಶ್ಮೀನ್” ಇತಿ ಬಾಹ್ಯಜ್ಞಾನಂ ವಾ .

ತಥಾ ಚ “ ಯತ್ತೇ ರೂಪಂ ಕಲ್ಯಾಣತಮಂ” ತದ್ರೂಪಂ ತೇ ಪ್ರಸಾದಾದಹಂ “
ಪಶ್ಯಾಮಿ”,ಇತಿ
ಆದಿತ್ಯರಶ್ಮ್ಯಾದೀನಾಂ ಅಪಗಮನಾದಿನಾ ತದಂತರ್ಗತಪ್ರತೀತ್ಯಸಂಭವಾತ್
ಆದಿತ್ಯರಶ್ಮ್ಯಾದಿವಿಷಯಂ
ವ್ಯಾಖ್ಯಾನಮಯುಕ್ತಂ .. 16..

lಸ್ಕ಼್ ಸರ್ವಜೀವೋತ್ತಮಮುಖ್ಯವಾಯುರೂಪಪ್ರತೀಕಸ್ಥಿತ್ಯಾದಿಜ್ಞಾನಂ
ಆವಶ್ಯಕಂrಸ್ಕ಼್ ,ಇತಿ
ಭಾವೇನ ತತ್ ಸ್ಥಿತ್ಯಾದಿಕಮಾಹ -

ಯೋಽಸಾವಸೌ ಪುರುಷಃ ಸೋಽಹಮಸ್ಮಿ .. 17..

“ಯೋಽಸೌ” - lಸ್ಕ಼್ ಪ್ರಸಿದ್ಧೋಽಸೌ ಮುಖ್ಯಪ್ರಾಣೇ ಸ್ಥಿತrಸ್ಕ಼್ ಇತಿ ಶೇಷಃ .
lಸ್ಕ಼್ ಸೋಽಹೇಯತ್ವಾತ್ “ಅಹಂ”ಇತ್ಯುಕ್ತಃ ಸದಾಽಸ್ತಿತ್ವೇನ ಮೇಯತ್ವಹೇತುನಾ
“ಅಸ್ಮಿ”ಇತಿ ತಿಙ್ಪ್ರತಿರೂಪಕಾವ್ಯಯಪದವಾಚ್ಯಃ ತಂ ಪಶ್ಯಾಮಿrಸ್ಕ಼್ -ಇತ್ಯರ್ಥಃ .
ಯದ್ವಾ “ ಅಸಾವಸೌ” ಇತಿ ದ್ವಯಮಪಿ ಪ್ರಥಮಾಂತಮೇವ . ವೀಪ್ಸಾಯಾಂ
ದ್ವಿರುಕ್ತಿಃ . ಪೂರ್ವಂ
ಪೂಷಾದಿಶಬ್ದೈರುಪಲಕ್ಷಣತಯಾ ಪ್ರಾಣಾದ್ಯನೇಕಪ್ರತೀಕಸ್ಥತ್ವಂ ವಿಷ್ಣೋರುಕ್ತಂ .

ತತ್ರ
ಭೇದಶಂಕಾಯಾಂ “ ಯೋಽಸೌ” ಇತಿ ವಾಕ್ಯಮುಚ್ಯತೇ . “ ಯೋಽಸಾವಸೌ
ಪುರುಷಃ”
ಪ್ರಾಣಾದ್ಯನೇಕ(ಪೂಷಾದ್ಯನೇಕ)ಪ್ರತೀಕೇಷು ಸ್ಥಿತಃ “ ಸೋಽಹಮಸ್ಮಿ” -

ಮದಂತರ್ಯಾಮಿತಯಾ
ಅಸ್ತಿ, ಇತ್ಯರ್ಥಃ . lಸ್ಕ಼್ ಸರ್ವಪ್ರತೀಕೇಷು ಮಯಿ ಚ ಸ್ಥಿತ ಏಕ ಏವrಸ್ಕ಼್ , ಇತಿ
ಫಲಿತೋಽರ್ಥಃ .

“ಅಹಂ”ಪದಸ್ಯಪ್ರತ್ಯಗಾತ್ಮಂ ಜೀವಾಂತರ್ಯಾಮಿಣಿಮುಖ್ಯತಯಾತತ್ಸಮಭಿವ್ಯಾಹಾರಾದ್
“ಅಸ್ಮಿ” ಇತಿ ಉತ್ತಮಪುರುಷಪ್ರಯೋಗೋಽಪಿ ಸಾಧುರೇವ,ಇತಿ ಜ್ಞೇಯಂ .. 17..

lಸ್ಕ಼್ ನನುಪರಮೇಶ್ವರಸ್ಯಯತ್ಕಲ್ಯಾಣರೂಪತ್ವಮುಕ್ತಂಯಚ್ಚ “ಸೋಽಹಮಸ್ಮಿ”
ಇತಿ
ಜೀವಾಂತರ್ಗತಸ್ಯ ನಿತ್ಯಾಸ್ತಿತ್ವಮುಕ್ತಂ,ತನ್ನಯುಕ್ತಂ . ದೇಹನಾಶಸ್ಯ ಪ್ರತ್ಯಕ್ಷಾದಿಸಿದ್ಧತಯಾ,

ತದಂತರ್ಗತಸ್ಯ ಜೀವಸ್ಯೇವ ಮರಣಾದ್ಯವಶ್ಯಂಭಾವಾದ್rಸ್ಕ಼್ , ಇತ್ಯಾಶಂಕಾಂ
ಕೈಮುತ್ಯೇನ ನಿರಾಹ -

ವಾಯುರನಿಲಮಮೃತಮಥೇದಂ ಭಸ್ಮಾಂತꣳ ಶರೀರಂ .. 18..

ಯದ್ಯಪಿ “ ಇದಂ” “ ಶರೀರಂ” “ ಭಸ್ಮಾಂತಂ”, ತಥಾಪಿ ತದಂತರ್ಗತಸ್ಯ ಹರೇಃ ನ
ಮರಣಾದಿದೋಷಪ್ರಸಕ್ತಿಃ . ಕುತಃ? “ಅನಿಲಂ” - lಸ್ಕ಼್ ಅಃ ಬ್ರಹ್ಮೈವ ನಿಲಂ
ನಿಲಯನಂ ಆಶ್ರಯೋ ಯಸ್ಯ ಸೋಽನಿಲಃrಸ್ಕ಼್ . lಸ್ಕ಼್ ಪರಮೇಶ್ವರಾಶ್ರಿತೋ
ವಾಯುರಪಿ
ಯದಾಽಮೃತಃ ನಿತ್ಯಃ, ಅಥ ತದಾ ಪರಮೇಶ್ವರೋಽಮೃತ ಇತಿ ಕಿಮು
ವಕ್ತವ್ಯಂ?rಸ್ಕ಼್
-ಇತ್ಯರ್ಥಃ . “ಅನಿಲ”“ಅಮೃತ”ಪದಯೋಃ ಲಿಂಗವ್ಯತ್ಯಯೋ ಜ್ಞೇಯಃ .
ವಾಯೋರಮೃತತ್ವಂ ನಿತ್ಯಜ್ಞಾನತ್ವೇನ ಜ್ಞೇಯಂ, “ ಅತಿರೋಹಿತವಿಜ್ಞಾನಾದ್
ವಾಯುರಪಿ
ಅಮೃತಃ ಸ್ಮೃತಃ” ಇತ್ಯುಕ್ತೇಃ . “ ಏತೇನ ಮಾತರಿಶ್ವಾ ವ್ಯಾಖ್ಯಾತಃ”
(ಬ್ರ.ಸೂ. 2.3.8)ಇತ್ಯತ್ರ ಭಾಷ್ಯಾದೌ ತಥಾ ನಿರ್ಣಯಾಚ್ಚ -ಇತಿ .. 18..

ಅಥ ಪ್ರಣವಪ್ರತೀಕಂ ಪ್ರಾರ್ಥಯತೇ -

ಓಂ ಕ್ರತೋ ಸ್ಮರ ಕೃತꣳ ಸ್ಮರ .

ಓಂ ಕ್ರತೋ ಸ್ಮರ ಕೃತꣳ ಸ್ಮರ .. 19..

ಓತತ್ವಾದಿಗುಣಯುಕ್ತತಯಾ “ ಓಂ”ಇತ್ಯುಚ್ಯಮಾನ “ ಕ್ರತೋ” ಜ್ಞಾನರೂಪಹರೇ .

lಸ್ಕ಼್ ಮಾಂrಸ್ಕ಼್ ಇತಿ ಶೇಷಃ . “ ಸ್ಮರ”ಅನುಗೃಹಾಣ . “ ಕೃತಂ”ಮದೀಯಂ
ಧ್ಯಾನಾದಿಕಂ ಕರ್ಮ “ ಸ್ಮರ” . lಸ್ಕ಼್ ಧ್ಯಾನಾದಿನಾ ಮಯಾ ಕೃತೇನ ಮಯಿ
ಅನುಗ್ರಹೋನ್ಮುಖೋ
ಭವrಸ್ಕ಼್ , ಇತ್ಯರ್ಥಃ . ನಿತ್ಯಜ್ಞಪ್ತಿಸ್ವರೂಪಸ್ಯ ಸಂಸ್ಕಾರಜನ್ಯಸ್ಮರಣಾಯೋಗಾತ್ .

ಅಭ್ಯಾಸಃ
ತಾತ್ಪರ್ಯಾರ್ಥಃ .. 19..

lಸ್ಕ಼್ ಕೃತಶ್ರವಣಾದಿನಾ ಪುರುಷೇಣ ಸಾಕ್ಷಾತ್ಕಾರಾರ್ಥಂ ಹರೇಃ ಪ್ರಾರ್ಥನಂ
ಕಾರ್ಯಂrಸ್ಕ಼್ ,
ಇತ್ಯತಃ ತತ್ಪ್ರಕಾರಂ “ ಹಿರಣ್ಮಯೇನ” ಇತ್ಯಾದಿನೋಕ್ತ್ವಾ ಅಧುನಾ lಸ್ಕ಼್
ಪ್ರಾಪ್ತಸಾಕ್ಷಾತ್ತ್ಕಾರೇಣಾಪಿ
ಪುಂಸಾ ಮೋಕ್ಷಾರ್ಥಂ ಭಗವದುಪಾಸನಂ ಕಾರ್ಯಂrಸ್ಕ಼್ ಇತಿ ಭಾವೇನ
ಅಗ್ನಿಪ್ರತೀಕಸ್ಥ
ಭಗವತ್ಪ್ರಾರ್ಥನಾಪ್ರಕಾರಮಾಹ -

ಅಗ್ನೇ ನಯ ಸುಪಥಾ ರಾಯೇ ಅಸ್ಮಾನ್ ವಿಶ್ವಾನಿ ದೇವ ವಯುನಾನಿ ವಿದ್ವಾನ್ .

ಯುಯೋಧ್ಯಸ್ಮಜ್ಜುಹುರಾಣಮೇನೋ ಭೂಯಿಷ್ಠಾಂ ತೇ ನಮೌಕ್ತಿಂ ವಿಧೇಮ ..

20.. 2..

lಸ್ಕ಼್ ಅಂಗಂ ದೇಹಂ ಗುಣಭೂತಂ ಜಗದ್ವಾ ನಯತಿ ಪ್ರೇರಯತಿrಸ್ಕ಼್ ಇತಿ
ವ್ಯುತ್ಪತ್ತ್ಯಾ
“ಅಗ್ನಿ”ಪದಮುಖ್ಯಾರ್ಥಃ ಸನ್ ಅಗ್ನೌ ವಿದ್ಯಮಾನಹರೇ . “ಅಸ್ಮಾನ್”
“ಸುಪಥಾ”ಪುನರಾವೃತ್ತಿಹೀನಾರ್ಚಿರಾದಿಮಾರ್ಗೇಣ “ರಾಯೇ”ಮೋಕ್ಷಾಖ್ಯವಿತ್ತಾಯ
“ ನಯ” .

ಕುತಃ? lಸ್ಕ಼್ ಹೇ ದೇವ ಅಸ್ಮದನುಷ್ಠಿತಾನಿ ವಿಶ್ವಾನಿ ಸಂಪೂರ್ಣಾನಿ ಮೋಕ್ಷಾಯ
ಪರ್ಯಾಪ್ತಾನಿrಸ್ಕ಼್ ಇತಿಯಾವತ್ .

“ವಯುನಾನಿ”ಜ್ಞಾನಾನಿಭವಾನ್ “ವಿದ್ವಾನ್”ವೇದ . lಸ್ಕ಼್ ಪ್ರಾರಬ್ಧಕರ್ಮಯುಕ್ತಸ್ಯ
ಕಥಂಮೋಕ್ಷ?rಸ್ಕ಼್ ,
ಇತ್ಯತ ಉಕ್ತಂ, “ ಯುಯೋಧಿ” ಇತಿ . “ ಅಸ್ಮಾನ್” ಇತ್ಯತ್ರಾಪಿ ಅನುಷಜ್ಯತೇ . “
ಅಸ್ಮಾನ್”
“ ಜುಹುರಾಣಂ”ಅಲ್ಪಾನ್ ಕುರ್ವತ್ಸಂಸಾರೇ ಪರಿವರ್ತಯದಿತಿಯಾವತ್ . lಸ್ಕ಼್
ಏನಃ ಪಾಪಂ
ಅನಿಷ್ಟಂ ಕರ್ಮrಸ್ಕ಼್ ಇತಿ ಯಾವತ್ . “ ಅಸ್ಮತ್” ಅಸ್ಮತ್ತಃ “ ಯುಯೋಧಿ”
ವಿಯೋಜಯ .

“ಯುಯು ವಿಯೋಗೇ” ಇತಿ ಧಾತೋರ್ಲುಗ್ವಿಕರಣಂ . ವಯಂ ತು “ ತೇ” ತುಭ್ಯಂ
“ ಭೂಯಿಷ್ಠಾಂ”
ಭಕ್ತಿಜ್ಞಾನೋಪೇತಾಂ “ನಮಉಕ್ತಿಂ”ನಮಇತ್ಯುಕ್ತಿಂ “ವಿಧೇಮ”ಕುರ್ಮಃ . lಸ್ಕ಼್
ನ ತು ತತ್
ಪ್ರತಿಕರ್ತುಂ ಶಕ್ನುಮrಸ್ಕ಼್ -ಇತಿ .. 20.. 2..

ಸಮಸ್ತಗುಣಪೂರ್ಣಾಯ ದೋಷದೂರಾಯ ವಿಷ್ಣವೇ .

ನಮಃ ಶ್ರೀಪ್ರಾಣನಾಥಾಯ ಭಕ್ತಾಭೀಷ್ಟಪ್ರದಾಯಿನೇ ..

ಈಷಾವಾಸ್ಯೋಪನಿಷದೋ ಭಾಷ್ಯಾದ್ಯುಕ್ತಾರ್ಥಸಂಗ್ರಹಃ .

ರಾಘವೇಂದ್ರೇಣಯತಿನಾ ಕೃತೋಽಯಂ ಶಿಷ್ಯಯಾಂಚಯಾ ..

ಇತಿ ಶ್ರೀರಾಘವೇಂದ್ರಯತಿವಿರಚಿತಃ ಶ್ರೀಮದೀಶಾವಾಸ್ಯೋಪನಿಷತ್ಖಂಡಾರ್ಥಃ
ಸಮಾಪ್ತಃ

..ಭಾರತೀರಮಣಮುಖ್ಯಪ್ರಾಣಾಂತರ್ಗತ ಶ್ರೀಕೃಷ್ಣಾರ್ಪಣಮಸ್ತು..

